
Tau ntev los lawm, Vajtswv xa tus 
timtswv Khali-ess los ntsib ib tus 
ntxhais Yuda hu ua Malis. Nws 
hais rau Mailis tias, “Koj yuav 
xeeb ib tus tub thiab muab 
nws hu ua Yexus. Nws yuav 
raug hu tias tus uas muaj 

Hwjchim loj 
kawg nkaus 

leejtub. Nws 
yuav kav mus 
ib txhiab ib 

txhis.”



“Yuav ua li cas muaj tau li ntawv?” 
Tus ntxhais nug. “Kuv twb tsis 
tau nrog ib tug txivneej li.” Tus 
timtswv qhia Malis tias tus 
menyuam yuav lo ntawm 
Vajtswv los.



Tus timtswv qhia ntxiv rau Malis 
tias nws tus phauj Elixanpes yuav 
muaj ib tus menyuam 
txawm tias nws yuav 
laus laus lawm. Nov 
yog ib yam txuj ci 
thiab. Tsis ntev 
tom qab, Malis 
mus saib Elixanpes. 
Nkawv qhuas 
Vajtswv ua ke.



Malis raug qhaib rau 
ib tus txivneej hu ua 
Yauxej. Yauxej me 
siab thaum uas nws 
paub tias Malis xeeb 
tub lawm. Nws xav 
tias tej zaum yog 
lwm tus txivneej 
tus menyuam.



Hauv kev npau suav, Vajtswv 
xa ib tus timtswv los qhia 
Yauxej tias nws yog Vajtswv 
tus menyuam. Yauxej yuav 
tsum tau pab Malis tu Yexus.



Yauxej ntseeg thiab mloog Vajtswv lus. Nws kuj coj 
raws li nws lub tebchaws tej kev cai.  Vim txoj kev 
cai tshiab, nws thiab Malis 
yuav tau rov mus them 
se rau lub nroog 
Npelehes uas 

nkawv yug los.



Txog caij Malis 
yuav so lawm. 
Tiamsis Yauxej 
nrhiav tsis tau 
tsev so li. 
Txhua lub tsev 
tos qua puv tag 
lawm. 



Yauxej thiaj li mus nrhiav tau ib lub nkuaj tsiaj. 
Nyob hauv, tus menyuam Yexus txawm yug los. Nws 

niam muab nws pw rau hauv
lub dab zaub. 



Nyob tsis deb ntawv, cov yug yaj zov lawv cov yaj 
tsaug zog. Vajtswv tus thwjtim tshwm los thiab 
qhia rau lawv txog lub moo zoo.



“Hnub no nej tus Cawmseej twb yug los rau hauv 
Daviv lub nroog lawm. Nws yog Khetos uas yog tus 
Tswv. Nej yuav pom tus menyuam 

pw hauv 
lub dab 
zaub.”



Tamsim ntawv, muaj ib pab timtswv tshwm los, hu 
nkauj qhuas Vajtswv thiab haitias, “Thov 
kom Vajtswv tus uas nyob saum ntuj 

ceeb tsheej tau koob 
meej thiab 

lub ntiajteb 
tibneeg tau txais 
kev thajyeeb.”



Cov zov yaj txawm maj nroos mus tom 
lub nkuaj tsiaj. Tomqab lawv pom tus 
Menyuam lawm, lawv qhia rau txhua leej 

uas lawv ntsib txog yam uas cov 
timtswv qhia txog Yexus. 



Plaubcaug tsib 
hnub tomqab, Yauxej 
thiab Malis coj Yexus 
mus hauv lub tuam 
tsev teev ntuj hauv 
Yeluxalees.  Nyob rau 
hauv, ib tus txivneej 
npe hu ua Ximoos 
qhuas Vajtswv rau 
tus Menyuam, lub 
sijhawm ntawv, 
Vajtswv ib tus 
ntxhais txib laus 
hu ua Anas, ua 
Vajtswv tsaug.



Nkawv paub tias Yexus 
yog Vajtswv tus tub, tus 
Cawmseej uas tau cog lus 

tseg.  Yauxej tua ob tus 
noog fij. Nov yog txoj 
kev cai uas Vajtswv 
qhia kom tsevneeg 
pluag tsim 
nyog muab 

fij cuam rau 
Vajtswv 
thaum 
lawv tau 
menyuam 
mos ab.



Tsis ntev tomqab, 
ib lub hnub qub 
txawm coj ib pab 
txivneej txawj ntse 
tuaj puag sab 
hnub 

tuaj rau hauv lub nroog 
Yeluxalees. “Tus Menyuam uas 
yuav los ua Yudais tus Vajntxwv 
yug los rau qhov twg? Lawv nug. 
“Peb xav mus pehawm Nws.”



Vajntxwv Helauj hnov 
txog cov txivneej txawj 
ntse. Nws hnyav siab, 
txawm nug lawv kom 
pab qhia nws yog lawv 
pom Yexus. “Kuv xav 
mus pehawm Nws 
thiab” Helauj hais. 
Tiamsis nws dag xwb. 
Helauj xav muab 
Yexus tua.



Lub hnub qub txawm coj cov txivneej 
txawj ntse mus txog saum lub tsev 
ua Malis thiab Yauxej nkawv so 
nrog tus menyuam. Lawv txhos 
caug pehawm, lawv muab 
khoom muaj nuj nqis uas yog 

kub thiab tshuaj 
tsw qab ua khoom 
plig pub rau Yexus.



Vajtswv ceeb toom rau cov 
txivneej ntse kom rov mus tsev 
ntsiag to. Helauj thiaj chim 
heev. Nws txiav txim siab 
nrhiav tua Yexus, tus Vajntxwv 
siab phem no thiaj muab cov 
menyuam mos hauv lub nroog 

Npelehes 
tua 
tag 

nrog.



Tiamsis Helauj ua 
phem tsis tau rau 
Vajtswv tus tub! 
Vajtswv ceebtoom 
Yauxej hauv kev 
npaum suav kom coj 
Malis thiab Yexus 
khiav mus nkaum 
hauv tebchaws Iziv.



Thaum Helauj tuag 
lawm Yauxej mam 
coj Malis thiab 
Yexus rov 
Iziv los. 

Lawv los nyob hauv ib 
lus nroog me hu ua Naxales, 
nyob ze ntawm lub hiav txwv Kalilais.



Yug Yexus

Ib zaj dabneeg los ntawm Vajtswv cov lus, 
Phau Vajlugkub,

tau pom nyob hauv

Mathais 1-2, Lukas 1-2

“Koj tej lus qhia ua qhov kaj rau kuv pom kev.”
Phau Ntawv Nkauj 119:130



Qhov Kawg



Zaj hauv phau Vajlugkub no qhia peb 
txog peb tus Vajtswv uas zoo kawg nkaus. Tus uas 

tsim peb tibneeg thiab tus uas xav kom peb paub txog Nws.

Vajtswv paub haitias peb tau ua tej yam tsis zoo uas Nws muab hu ua kev 
txhaum. Txoj kev them txim txhaum yog kev tuag, tiamsis Vajtswv hlub 
koj heev Nws thiaj li xa Nws tib leejtub, Yexus, los tuag rau saum tus 
ntoo khaub lig kom them tau koj lub txim txhaum. Tswv Yexus tau ciaj 

sawv rov qab los thiab rov mus pem ntuj ceebtsheej lawm! Yog koj ntseeg 
txog Yexus thiab thov kom Nws zam koj lub txim txhaum, ces Nws yuav 

zam pub rau koj! Nws yuav los nyob hauv koj, thiab koj 
yuav nyob hauv Nws mus ib txhiab ib txhis.

Yog koj ntseeg tias nov yog qhov tseeb, ces hais zaj lus no rau Vajtswv: 
Tus Tswv Yexus, kuv ntseeg tias Koj yog Vajtswv thiab koj tau yug los ua 
neeg kom tau tuag theej kuv lub txim txhaum, thiab ziag no koj twb rov 
muaj sia lawm. Thov los nyob rau hauv kuv lubneej thiab zam lub txim 

txhaum pub rau kuv kom kuv tau muaj lubneej tshiab thiab kom ib hnub 
twg kuv tau nrog Koj nyob ua kev mus ib txhiab ib txhis. Thov pab kom 

kuv coj haum Koj siab thiab kom kuv txawj nyob pub rau 
Koj li yog Koj tus menyuam. Amen.

Nyeem Vajlugkub thiab/kom tau nrog Vajtswv 
sib tham txhua hnub!   Yauhas 3:16

